
Петнаесет годии Мировен корпус во Македонија (1996-2011) 

Богата историја; свет што постојано се менува, 1 март 2011 

 Оваа година, Мировниот корпус одбележува 50 години од своето постоење и промовирање на 

мир и пријателство ширум светот. Волонтерите и вработените денес продолжуваат да ја 

поддржуваат мисијата на Мировниот корпус и традицијата на служба, искажувајќи почит кон 

минатото, правејќи промени во заедниците каде што живеат и инспирирајќи ја следната 

генерација на волонтери преку едукација и вклучување. Месец март ќе биде „Месец на 

Мировниот корпус“, при што ќе го одбележуваме потпишувањето на Извршната одредба на 

претседателот Кенеди на 1 март 1961, со што отпочна постоењето на агенцијата. Мировниот 

корпус ги бележи своите почетоци уште во 1960 г. кога тогашниот сенатор Џон Ф. Кенеди им 

предложи на студентите на Универзитетот од Мичиген  да ѝ служат на својата земја, така што ќе 

живеат и работат во земјите во развој и ќе го промовираат мирот.  

Оваа инспиративна идеја потоа се преточи во агенција на федералната влада, посветена на 

ширење мир и пријателство во светот. Во текот на своето постоење, Мировниот корпус постојано 

се прилагодува кон актуелните потреби и проблеми и се обидува да одговори на нив. Во светот 

што постојано се менува, волонтерите на Мировниот корпус одговараат на новите и различни 

предизвици преку иновации, креативност, одлучност и грижа. Од едукација за ХИВ/СИДА, преку 

новите технологии или новите пазарни економии, до заштита на животната средина, волонтерите 

на Мировниот корпус им помагаат на луѓето да создадат подобар живот за себе.  

Нивната работа во селата и градовите ширум светот, вклучувајќи ја и Македонија, претставува 

традиција на волонтерска служба, којашто е важен дел од американската историја и дава 

позитивната слика за Америка во светот. Ова единствено наследство продолжува да инспирира, 

така што од 1961 г. до денес, повеќе од 200.000 Американци се имаат приклучено кон Мировниот 

корпус, служејќи во 139 земји и придонесувајќи кон нивниот развој.  Од 1996 г., повеќе од 300 

волонтери на Мировниот корпус имаат работено во Македонија  заедно со своите локални 

соработници. Многу училишта, општини и невладини организации биле „домаќини“ на волонтери 

од разни возрасти, кои со својот ентузијазам, искуство и нови идеи, имаат придонесено кон 

справувањето со предизвиците на заедниците низ Македонија. За повеќе информации, ве молиме 

контактирајте ја канцеларијата на Мировниот корпус на 02/ 3090-012 или посетете ја веб 

страната http://macedonia.peacecorps.gov 

